
YOUTH LEADERSHIP PROGRAM SEMAI SEMANGAT KEPIMPINAN
DI KALANGAN MAHASISWA DPP MISC

DPP MISC: Program latihan kepimpinan yang bertemakan Youth Leadership Program 2015
bertempat di Kuala Lumpur dan Putrajaya pada 11 — 13 Oktober 2015, telah berjaya menarik minat
40 peserta yang terdiri daripada pengetua, penolong-penolong pengetua, kakitangan DPP MISC,
pembantu penyelia asrama, JKPS DPP MISC dan Pelajar — pelajar DPP MISC.

Program anjuran Jawatankuasa Pembangunan Siswa (JKPS) DPP MISC merupakan satu usaha

untuk memberi pendedahan kepada para peserta tentang konsep asas kepimpinan

serta meningkatkan kemahiran insaniah khususnya kemahiran kepimpinan dan komunikasi dengan

para pemimpin negara selain mengeratkan silaturrahim di kalangan penghuni DPP MISC.

Program yang dijalankan selama 3 hari 2 malam ini turut memberi pengetahuan yang lebih meluas
kepada para peserta dalam isu-isu semasa serta meningkatkan kemahiran mereka untuk
berkomunikasi dengan masyarakat luar apabila program ini turut menyediakan ruang kepada para
peserta untuk bersemuka dan berinteraksi secara terus dengan wakil pemimpin negara khususnya
daripada Timbalan Menteri Pelancongan dan Kebudayaan Malaysia, YB Datuk Hajah Mas Ermieyati

Binti Samsudin, perwakilan dari Puteri UMNO dan perwakilan dari Majlis Belia Malaysia.

Pengarah Projek, Saudara Muhammad Syaiful Adzlan Samsudin berkata Youth Leadership Program
ini membuka peluang yang luas kepada para peserta untuk berinteraksi secara terus dengan
pemimpin negara serta mempelajari cara-cara yang efektif dan sistematik dalam menguruskan
sesuatu organisasi atau badan-badan kepimpinan selain memupuk nilai positif dan membentuk “soft

skills” di kalangan mahasiswa dan mahasiswi melalui aktiviti-aktiviti yang dijalankan.

“‘Harapan saya agar program seumpama ini dapat dijalankan secara berkala pada setiap tahun bagi
mencapai matlamat yang lebih besar iaitu kepimpinan, kerjasama, serta perpaduan,” ujar beliau

ketika ditemui semasa program.

Sekian.

